
Vishnu Nirajanam

విష్ణోర్నీరాజనమ్

జయ దేవ జయ దేవ వన్దే గోపాలం, ప్రభు  వన్దే గోపాలమ్ ।
మృగమదశోభితభాలం కరుణాకల్లోలమ్  ॥ జయ దేవ.॥
నిర్గుణసగుణాకారం  సంహృతభూభారం, సంహృతభూభారం

కరుణాపారావారం గోవర్ధనధారమ్  ।
కుఞ్చితకున్తలనీలం శరదిన్దువదనం , శరదిన్దువదనం

మణిగణమణ్డితకుణ్డలరాజచ్ఛ్రుతియుగలమ్   ॥ జయ దేవ.॥ ౧॥
ఫుల్లేన్దీవరనయనం   విలసితభ్రూయుగలం , విలసితభ్రూయుగలం

బిమ్బాధరమతిసున్దరనాసామణిలోలమ్  ।
కమ్బుగ్రీవం  కౌస్తుభమణికణ్ఠాభరణం ,మణికణ్ఠాభరణం

శ్రీవత్సాఙ్కితవక్షాలమ్బితవనమాలమ్  ॥ జయ దేవ.॥౨॥
మురలీవాదనలీలాసప్తస్వరగీతం, సప్తస్వరగీతం

జలచరస్థలచరవనచరరఞ్జితసమగీతమ్   ।
నిర్మలయమునాతీరే అగణితతవచరితం,అగణితతవచరితం

గోపీజనమనమోహన దధతం శ్రీకాన్తమ్  ॥ జయ దేవ.॥ ౩॥
రాసక్రీడామణ్డితవేష్టితవ్రజలలనం    , వేష్టితవ్రజలలనం 

మధ్యేతాణ్డవమణ్డితకువలయదలనయనమ్   ।
కుసుమాకారం రఞ్జితమన్దస్మితవదనం  ,మన్దస్మితవదనం

కాలియఫణివరదమనం పక్షీశ్వరగమనమ్ ॥ జయ దేవ.॥ ౪॥
కిఙ్కిణిమేఖలమధ్యే పీతామ్బరవసనం, పీతామ్బరవసనం

తోడరనూపురగర్జితవిలసితభ్రూయుగలమ్   ।
గోపీజనపరివేష్టితయమునాతటసంస్థం  ,యమునాతటసంస్థం

దాసాభయదం సుఖదం భువనత్రయపాలమ్  ॥ జయ దేవ.॥ ౫॥
భాసురమణిగణరాజితభూషణలసదఙ్గం ,భూషణలసదఙ్గం

మృగమదకేశరభాలమ్పదనఖభవభఙ్గమ్  ।

విష్ణోర్నీరాజనమ్

విశ్వమ్భర హే స్వామిన్నగణితగుణసఙ్గం ,అగణితగుణసఙ్గం
త్వామహమీడే మాధవ తర్తుం భవభఙ్గమ్  ॥ జయ దేవ.॥౬॥

ఇతి విష్ణోర్నీరాజనం  సమ్పూర్ణమ్  ।

